
Texte
Transcription diplomatique
En ce pendant que ma pierre ie roulle
Deuant les piez d'vne dame inhumaine :
Et plain de faim, & de ſoif, hors d'haleine,
Vn arbre en vain parmy les eaux ie croule :

En ce pendant ſans y penſer s'eſcoule
Mon aage bref, & ia toute la plaine
De mon menton ſe cognoiſt eſtre plaine
D'vn poil touffu qui tout alentour coule.

Puis que ceſt an i'ay de mon cours, paßé
Le tems qu'on eſt de faillir dispenſé,
Et que de plus encor ma face monſtre :

Pourquoy en moy, face mal oportune,
Te maſques tu d'vne hipocrite monſtre,
Si vieilliſſant mon penſer deuient ieune ?

pièce lyrique, Sonnet

